
•	 Nag-aatas ng sentensiyang misdemenor sa halip ng peloni para sa mga partikular na pagkakasala na pagdadala ng droga.
•	 Nag-aatas ng sentensiyang misdemenor sa halip ng peloni para sa mga sumusunod na krimen kapag ang kaugnay na 

halaga ay $950 o mas mababa:  maliit na pagnanakaw, pagtanggap ng nakaw na ari-arian, at paghuhuwad/pagsusulat ng 
masasamang tseke.

•	 Nagpapahintulot ng sentensiyang peloni para sa mga pagkakasalang ito kung ang tao ay nahatulan dati para sa mga krimeng 
tulad ng panggagahasa, pagpatay ng tao, o pagmolestiya ng bata o isang nakarehistrong nakagawa ng sekswal na pagkakasala.

•	 Nag-aatas ng muling pagsentensiya para sa taong nagsisilbi ng mga sentensiyang peloni para sa mga pagkakasalang ito 
maliban kung nagpasiya ang hukuman ng hindi makatwirang panganib sa kaligtasan ng publiko.

•	 Ginagamit ang mga natitipid sa mga programa sa kalusugan ng isip at paggamot sa droga, K–12 na mga paaralan, at mga 
biktima ng krimen.

Buod ng Tantiya ng Pambatasang Manunuri sa Netong Epekto sa Pananalapi ng Estado at Lokal na Pamahalaan:
•	 Netong natitipid ng estado sa sistema ng hustisyang pangkrimen na maaaring umabot sa mababang daan-daang milyong 

dolyar taun-taon.  Ang mga natitipid na ito ay gagastahin sa pagpigil sa paglalakwatsa at pagtigil sa pagpasok sa paaralan, 
kalusugan ng isip at paggamot sa pag-abuso ng substansiya, at mga serbisyo sa biktima.

•	 Netong natitipid ng estado sa sistema ng hustisyang pangkrimen na maaaring umabot sa ilang daang milyong dolyar 
taun-taon. 

Batayan
May tatlong uri ng krimen: mga peloni, misdemenor, at 

pagsuway. Ang isang peloni ay ang pinakaseryosong uri ng 
krimen. Ang mga kasalukuyang batas ay nagkaklasipika sa mga 
peloni bilang "marahas" o "seryoso," o pareho. Sa mga halimbawa 
ng mga peloni na kasalukuyang binibigyang-kahulugan na 
parehong marahas at seryoso ay kabilang ang pagpatay ng tao, 
pagnanakaw, at panggagahasa. Sa mga peloni na hindi naklasipika 
bilang marahas o seryoso ay kabilang ang malaking pagnanakaw 
(hindi kaugnay ang isang baril) at pagtataglay ng mga labag sa 
batas na droga. Ang isang misdemenor ay isang hindi gaanong 
seryosong krimen. Sa mga misdemenor ay kabilang ang mga 
krimen na tulad ng pag-atake at pagkalasing sa publiko. Ang 
pagsuway ay ang pinakamababa ang pagiging seryoso na krimen 
at karaniwang pinarurusahan ng isang multa. Halimbawa, ang 
pagtataglay ng mas kaunti kaysa isang onsa ng marihuwana para 
sa personal na paggamit ay isang pagsuway.

Pagsentensiya sa Peloni. Sa mga pinakahuling taon, 
pangkaraniwang may mga 220,000 na taunang napatunayang 
peloni sa California. Ang mga napatunayang nagkasala ng peloni 
ay maaaring sentensiyahan ng mga sumusunod:

•	 Bilangguan ng Estado. Ang mga nagkasala ng peloni na 
may kasalukuyan o naunang mga napatunayang 
pagkakasala ng seryoso, marahas, o sekswal na mga 
krimen ay maaaring sentensiyahan sa bilangguan ng 
estado. Ang mga nagkasala na pinalabas mula sa 
bilangguan pagkatapos magsilbi ng isang sentensiya para 
sa isang seryoso o marahas na krimen ay 
pinangangasiwaan sa komunidad ng mga ahente sa parol 
ng estado. Ang mga nagkasala na pinalabas mula sa 

bilangguan pagkatapos magsilbi ng isang sentensiya para 
sa isang krimen na hindi seryoso o marahas na krimen ay 
pinangangasiwaan sa komunidad ng mga ahente sa 
probasyon ng county. Ang mga nagkasalang lumabag sa 
mga tuntunin na iniaatas na sundin nila habang 
pinangangasiwaan sa komunidad ay maaaring ipadala sa 
kulungan ng county o bilangguan ng estado, depende sa 
kanilang kasaysayang pangkrimen at sa pagiging seryoso 
ng paglabag.

•	 Kulungan ng County at Pangangasiwa sa Komunidad. 
Ang mga nagkasala ng peloni na walang kasalukuyan o 
naunang mga napatunayang pagkakasala para sa seryoso, 
marahas, o sekswal na pagkakasala ay pangkaraniwang 
sinesentensiyahan na ipadala sa kulungan ng county o sa 
pangangasiwa ng isang opisyal sa probasyon ng county sa 
komunidad, o pareho. Bilang karagdagan, depende sa 
pagpapasiya ng hukom at kung anong krimen ang 
ginawa, ang ilan sa mga nagkasala na may kasalukuyan o 
naunang mga napatunayang pagkakasala para sa seryoso, 
marahas, o sekswal na pagkakasala ay maaaring 
tumanggap ng mga katulad na sentensiya. Ang mga 
nagkasalang lumabag sa mga tuntunin na iniaatas na 
sundin nila habang pinangangasiwaan sa komunidad ay 
maaaring ipadala sa kulungan ng county o bilangguan ng 
estado, depende sa kanilang kasaysayang pangkrimen at 
sa pagiging seryoso ng paglabag.

Pagsentensiya sa Misdemenor. Sa ilalim ng kasalukuyang 
batas, ang mga napatunayang nagkasala ng mga misdemenor ay 
maaaring sentensiyahan ng pagpapadala sa kulungan ng county, 
pangangasiwa sa komunidad ng county, isang multa, o isang 

Pagsusuri ng Pambatasang Manunuri

kombinasyon ng tatlo. Ang mga nagkasalang nasa pangangasiwa 
sa komunidad ng county para sa isang misdemenor na krimen ay 
maaaring ilagay sa kulungan kung sila ay lumabag sa mga 
tuntunin na iniaatas na sundin nila habang pinangangasiwaan sa 
komunidad.

Sa pangkalahatan, ang mga napatunayang nagkasala ng 
misdemenor na mga krimen ay pinarurusahan ng mas mababa 
kaysa mga nagkasala ng peloni. Halimbawa, ang mga misdemenor 
na krimen ay may pinakamataas na sentensiya na hanggang isang 
taon sa kulungan habang ang mga nagkasala ng peloni ay 
maaaring gumugol ng mas matagal na mga panahon sa 
bilangguan o kulungan. Bilang karagdagan, ang mga 
napatunayang nagkasala ng isang misdemenor ay karaniwang 
pinangangasiwaan sa komunidad ng mas kaunting taon at hindi 
maaaring pangasiwaan na kasinlapit ng mga opisyal ng probasyon.

Wobbler na Pagsentensiya. Sa ilalim ng kasalukuyang batas, 
ang ilang mga krimen—tulad ng panghuhuwad ng tseke at 
pagtataglay ng nakaw na ari-arian—ay maaaring kasuhan ng isang 
peloni o misdemenor. Ang mga krimeng ito ay kilala bilang 
"wobblers." Ang mga hukuman ang nagpapasiya kung paano 
kakasuhan ang mga wobbler na krimen batay sa mga detalye ng 
krimen at sa kasaysayang pangkrimen ng nagkasala.

Mungkahi
Ang panukalang ito ay nagbabawas sa mga parusa para sa mga 

partikular na napatunayang nagkasala ng di-seryoso at di-marahas 
na mga krimen na may kaugnayan sa ari-arian at droga. Ang 
panukala ay nagpapahintulot din sa mga partikular na nagkasala 
na dating napatunayang nagkasala ng mga naturang krimen na 
mag-aplay para sa mga binawasang sentensiya. Bilang karagdagan, 
ang panukala ay nag-aatas na ang anumang natitipid ng estado na 
resulta ng panukala ay gastahin upang suportahan ang pagpigil sa 
paglalakwatsa (walang-pahintulot na mga pagliban), paggamot sa 
kalusugan ng isip at pag-abuso ng substansiya, at mga serbisyo sa 
biktima. Ang mga pagbabagong ito ay inilarawan nang mas 
detalyado sa ibaba.

Pagbawas sa mga Kasalukuyang Parusa
Ang panukalang ito ay nagbabawas sa mga partikular na di-

seryoso at di-marahas na mga pagkakasalang kaugnay ng ari-arian 
at droga mula sa mga wobbler o mga peloni patungo sa mga 
misdemenor. Ang panukala ay naglilimita sa mga binawasang 
parusang ito sa mga nagkasala na hindi nakagawa ng partikular na 
mabibigat na krimen na nakalista sa panukala—kabilang ang 
pagpatay at partikular na mga krimen na sekswal o kaugnay ang 
baril. Sa partikular, ang panukala ay nagbabawas sa mga parusa 
para sa mga sumusunod na krimen:

•	 Malaking Pagnanakaw. Sa ilalim ng kasalukuyang 
batas, ang pagnanakaw ng ari-ariang nagkakahalaga ng 
$950 o mas maliit ay madalas na kinakasuhan ng maliit 
na pagnanakaw, na isang misdemenor o isang pagsuway. 
Gayunman, ang mga naturang krimen kung minsan ay 
maaaring kasuhan ng malaking pagnanakaw, na 
pangkaraniwan ay isang wobbler. Halimbawa, ang isang 
wobbler na kaso ay maaaring mangyari kung ang krimen 
ay may kaugnayan sa pagnanakaw ng partikular na 

ari-arian (tulad ng mga kotse) o kung ang nagkasala ay 
dating nakagawa ng partikular na mga krimen na may 
kaugnayan sa pagnanakaw. Ang panukala ay maglilimita 
kapag ang pagnanakaw ng ari-arian na $950 o mas maliit 
ay kinasuhan bilang malaking pagnanakaw. Sa partikular, 
ang mga naturang krimen ay hindi na kakasuhan bilang 
malaking pagnanakaw dahil lamang sa uri ng ari-ariang 
kaugnay o dahil sa ang nasasakdal ay dating nakagawa ng 
partikular na mga krimen na may kaugnayan sa 
pagnanakaw.

•	 Pangungupit sa Tindahan. Sa ilalim ng kasalukuyang 
batas, ang pangungupit sa tindahan ng ari-ariang 
nagkakahalaga ng $950 o mas maliit (isang uri ng maliit 
na pagnanakaw) ay madalas na isang misdemenor. 
Gayunman, ang mga naturang krimen kung minsan ay 
maaaring kasuhan ng panloloob, na isang wobbler. Sa 
ilalim ng panukalang ito, ang pangungupit ng ari-ariang 
nagkakahalaga ng $950 o mas maliit ay laging isang 
misdemenor at hindi makakasuhan bilang panloloob.

•	 Pagtanggap ng Nakaw na Ari-arian. Sa ilalim ng 
kasalukuyang batas,ang mga indibidwal na natagpuang 
may nakaw na ari-arian ay maaaring kasuhan ng 
pagtanggap ng nakaw na ari-arian, na isang wobbler na 
krimen. Sa ilalim ng panukalang ito, ang pagtanggap ng 
nakaw na ari-ariang nagkakahalaga ng $950 o mas maliit 
ay laging isang misdemenor.

•	 Pagsusulat ng Masasamang Tseke. Sa ilalim ng 
kasalukuyang batas, ang pagsusulat ng masamang tseke 
ay pangkaraniwang isang misdemenor. Gayunman, kung 
ang tseke ay nagkakahalaga ng higit sa $450, o kung ang 
nagkasala ay dating nakagawa ng isang krimeng may 
kaugnayan sa panghuhuwad, ito ay isang wobbler na 
krimen. Sa ilalim ng panukalang ito, magiging isang 
misdemenor na sumulat ng masamang tseke maliban 
kung ang tseke ay nagkakahalaga ng higit sa $950 o ang 
nagkasala ay dating nakagawa ng tatlong krimen na may 
kaugnayan sa panghuhuwad, na kung gayon ay 
mananatili itong isang wobbler na krimen.

•	 Panghuhuwad ng Tseke. Sa ilalim ng kasalukuyang 
batas, isang wobbler na krimen na manghuwad ng tseke 
sa anumang halaga. Sa ilalim ng panukalang ito, ang 
panghuhuwad ng tsekeng nagkakahalaga ng $950 o mas 
maliit ay laging isang misdemenor, maliban sa mananatili 
itong isang wobbler na krimen kung ang nagkasala ay 
nakagawa ng pagnanakaw ng pagkakakilanlan na may 
kaugnayan sa panghuhuwad ng tseke.

•	 Pagtataglay ng Droga. Sa ilalim ng kasalukuyang batas, 
ang pagtataglay para sa personal na paggamit ng 
karamihan ng mga labag sa batas na droga (tulad ng 
cocaine o heroin) ay isang misdemenor, isang wobbler, o 
isang peloni—depende sa dami at uri ng droga. Sa ilalim 
ng panukalang ito, ang mga naturang krimen ay laging 
mga misdemenor. Ang panukalang ito ay hindi 
magbabago sa parusa para sa pagtataglay ng marihuwana, 
na kasalukuyang isang pagsuway o isang misdemenor.

Tinatantiya namin na mga 40,000 nagkasala taun-taon ang 
napapatunayang nagkasala ng mga krimeng nasa itaas at 
maaapektuhan ng panukala. Gayunman, ang tantiyang ito ay 
batay sa limitadong makukuhang mga datos at ang aktuwal na 
bilang ay maaaring mas mataas o mas mababa ng libu-libong 
nagkasala.

Pagbabago ng mga Parusa para sa mga Nagkasalang Ito. 
Dahil ang mga krimeng nasa itaas ay di-seryoso at di-marahas, 
karamihan ng mga nagkasala ay kasalukuyang hinahawakan sa 
antas ng county. Sa ilalim ng panukalang ito, iyon ay 
magpapatuloy. Gayunman, ang tagal ng mga sentensiya—
panahon sa kulungan at/o pangangasiwa sa komunidad—ay 
magiging mas mababa. Ang isang maliit na bahagi kung 
ikukumpara—mga isang-ikasampu—ng mga nagkasala ng mga 
krimeng nasa itaas ay kasalukuyang ipinadadala sa bilangguan ng 
estado (pangkaraniwan, dahil sila ay may naunang seryoso o 
marahas na napatunayang pagkakasala). Sa ilalim ng panukalang 
ito, wala sa mga nagkasalang ito na ipadadala sa bilangguan ng 
estado. Sa halip, sila ay magsisilbi ng mas mababang mga 
sentensiya sa antas ng county.

Muling Pagsentensiya ng Dating Napatunayang 
Nagkasala

Ang panukalang ito ay nagpapahintulot sa mga nagkasala na 
kasalukuyang nagsisilbi ng mga sentensiyang peloni para sa mga 
krimeng nasa itaas na mag-aplay upang pabawasan ang kanilang 
mga sentensiyang peloni patungo sa mga sentensiyang 
misdemenor. Bilang karagdagan, may mga partikular na nagkasala 
na nakakumpleto na ng sentensiya para sa isang peloni na binago 
ng panukala na maaaring mag-aplay sa hukuman upang ipabago 
ang kanilang napatunayang peloni upang maging isang 
misdemenor. Gayunman, walang nagkasala na nakagawa ng 
tinukoy na mabigat na krimen na maaaring muling sentensiyahan 
o magpabago ng kanilang napatunayang pagkakasala. Bilang 
karagdagan, ang panukala ay nagsasaad na ang isang hukuman ay 
hindi inaatasan na muling magsentensiya sa isang nagkasala na 
kasalukuyang nagsisilbi ng isang sentensiyang peloni kung 
ipinasiya ng hukuman na malamang gumawa ang nagkasala ng 
isang tinukoy na mabigat na krimen. Ang mga nagkasala na 
muling nasentensiyahan ay aatasang manatili sa parol ng estado 
para sa isang taon, maliban kung piliin ng hukom na tanggalin 
ang iniaatas na ito.

Pagpopondo para sa Pagpigil sa Paglalakwatsa, 
Paggamot, at mga Serbisyo sa Biktima

Ang panukala ay nag-aatas na ang taunang natitipid ng estado 
mula sa panukala, gaya ng tinantiya ng pangasiwaan ng 
Gobernador, ay taunang ilipat mula sa Pangkalahatang Pondo 
patungo sa bagong pondo ng estado, ang Pondo ng mga Ligtas na 
Kapitbahayan at Paaralan. Sa ilalim ng panukala, ang mga pera sa 
pondo ay hahatiin gaya ng mga sumusunod:

•	 25 porsiyento para sa mga gawad na naglalayong bawasan 
ang paglalakwatsa at mga tumitigil ng pag-aaral sa mga 
estudyante ng K–12 sa mga pampublikong paaralan.

•	 10 porsiyento para sa mga gawad sa mga serbisyo sa 
biktima.

•	 65 porsiyento upang suportahan ang mga serbisyong 
paggamot sa kalusugan ng isip at pag-abuso sa droga na 
idinisenyo upang makatulong na panatilihin ang mga 
indibidwal sa labas ng bilangguan at kulungan.

Mga Epekto sa Pananalapi
Ang panukalang ito ay magkakaroon ng maraming epekto sa 

pananalapi ng estado at mga lokal na pamahalaan. Ang laki ng 
mga epektong ito ay depende sa iba't ibang pangunahing mga 
isinasaalang-alang. Sa partikular, ito ay depende sa paraan na ang 
mga indibidwal na kasalukuyang sinesentensiyahan para sa mga 
krimen na peloni ay nabago ng panukalang ito. Sa kasalukuyan, 
may limitadong mga datos na makukuha tungkol dito, partikular 
sa antas ng county. Ang mga epekto sa pananalapi ay depende rin 
sa kung paano ang mga partikular na tadhana sa panukala ay 
ipatutupad, kabilang ang kung paano sesentensiyahan ang mga 
nagkasala para sa mga krimen na binago ng panukala. 
Halimbawa, hindi tiyak kung ang mga naturang nagkasala ay 
sesentensiyahan sa kulungan o pangangasiwa sa komunidad at 
gaano katagal. Bilang karagdagan, ang mga epekto sa pananalapi 
ay depende nang malaki sa bilang ng mga krimen na apektado ng 
panukala na gagawin sa hinaharap. Kaya, ang mga epekto sa 
pananalapi ng panukala na inilarawan sa ibaba ay sasailalim sa 
malaking kawalan ng katiyakan.

Mga Epekto sa Estado ng mga Binawasang Parusa
Ang iminumungkahing pagbawas sa parusa ay makakaapekto sa 

mga gastos sa bilangguan ng estado, parol, at hukuman.
Bilangguan ng Estado at Parol. Ang panukalang ito ay gagawa 

ng dalawang pagbabago na magbabawas sa populasyon ng 
bilangguan ng estado at mga kaugnay na gastos. Una, ang 
pagbabago sa mga krimen sa hinaharap mula sa mga peloni at 
wobbler patungo sa mga misdemenor ay magbabawas ng mga 
nagkasala na karapat-dapat para sa mga sentensiya sa bilangguan 
ng estado. Tinatantiya namin na ito ay maaaring magresulta sa 
isang patuloy na pagbawas sa populasyon ng bilangguan ng estado 
ng ilang libong bilanggo sa loob ng ilang mga taon. Ikalawa, ang 
muling pagsentensiya sa mga bilanggo na kasalukuyang nasa 
bilangguan ng estado ay maaaring magresulta sa pagpapalabas sa 
ilang libong bilanggo, pansamantalang magbabawas ng 
populasyon ng bilangguan sa ilang mga taon pagkatapos maging 
batas ang panukala.

Bilang karagdagan, ang muling pagsentensiya sa mga 
indibidwal na kasalukuyang nagsisilbi ng mga sentensiya para sa 
mga peloni na ginawang mga misdemenor ay pansamantalang 
magtataas ng populasyon ng parol ng estado ng ilang libong 
parolado sa tatlong taon na panahon. Ang mga gastos na kaugnay 
ng pagtaas na ito sa populasyon ng parol ay pansamantalang 
magpapagaan sa isang bahagi ng natitipid sa bilangguan na nasa 
itaas.

Mga Hukuman ng Estado. Sa ilalim ng panukala, ang mga 
hukuman ay makakaranas ng isang-beses na pagtaas sa mga gastos 
na resulta ng muling pagsentensiya ng mga nagkasala at mula sa 
pagbabago ng mga sentensiya ng mga nakakumpleto na ng 
kanilang mga sentensiya. Gayuman, ang mga nasa itaas na gastos 
sa mga hukuman ay mababawasan ng natitipid sa ibang mga 

lugar. Una, dahil ang mga misdemenor ay nangangailangan ng 
mas kaunting panahon para maproseso kaysa mga peloni, ang 
iminumungkahing pagbawas sa mga parusa ay magbabawas sa 
dami ng mga yaman na kailangan para sa mga naturang kaso. 
Ikalawa, ang panukala ay magbabawas sa dami ng panahon na 
ginugugol ng mga nagkasala sa pangangasiwa sa komunidad ng 
county, magreresulta sa mas kaunting mga nagkasala na 
pinangangasiwaan sa anumang panahon. Ito ay malamang na 
magbawas sa bilang ng mga pagdinig sa hukuman para sa mga 
nagkasala na lumabag sa mga tuntunin na iniaatas na sundin nila 
habang pinangangasiwaan sa komunidad. Sa kabuan, tinatantiya 
namin na ang panukala ay maaaring magresulta sa isang netong 
pagtaas sa mga gastos sa hukuman para sa ilang mga taon na may 
netong taunang matitipid pagkaraan.

Buod ng mga Epekto sa Pananalapi ng Estado. Sa kabuuan, 
tinatantiya namin na ang mga epektong inilarawan sa itaas ay 
maaaring magresulta sa huli sa netong natitipid ng sistema ng 
hustisyang pangkrimen ng estado sa mababang daan-daang 
milyong dolyar taun-taon, pangunahin mula sa isang patuloy na 
pagbawas sa populasyon ng bilangguan ng maraming libong 
bilanggo. Gaya nang binanggit sa unahan, anumang natitipid ng 
estado ay idedeposito sa Pondo ng mga Ligtas na Kapitbahayan at 
Paaralan upang suportahan ang iba't ibang mga layunin.

Mga Epekto sa County ng mga Binawasang Parusa
Ang iminumungkahing pagbawas sa mga parusa ay 

makakaapekto rin sa mga pagpapatakbo ng kulungan ng county 
at pangangasiwa sa komunidad, gayon din sa iba't ibang  mga 
ahensiya ng county (tulad ng mga opisina ng pampublikong 
tagapagtanggol at mga abugado ng distrito).

Kulungan ng County at Pangangasiwa sa Komunidad. Ang 
iminumungkahing pagbawas sa mga parusa ay magkakaroon ng 
iba't ibang mga epekto sa bilang ng mga indibidwal sa mga 
kulungan ng county. Pinakamahalaga, ang panukala ay 
magbabawas sa populasyon ng kulungan dahil ang mga nagkasala 
na ang sentensya ay kasalukuyang kasama ang isang panahon sa 
bilangguan ay mananatili sa kulungan para sa mas maikling 
panahon. Bilang karagdagan, ang ilang mga nagkasala na 
kasalukuyang nagsisilbi ng mga sentensiya sa kulungan para sa 
mga partikular na peloni ay maaaring maging karapat-dapat sa 
pagpapalabas. Ang mga pagbawas na ito ay bahagyang 
mapapagaan ng pagtaas sa populasyon ng kulungan dahil ang 
mga nagkasala na sa ibang paraan ay nasentensiyahan dapat sa 
bilangguan ng estado ay ilalagay ngayon sa kulungan. Sa 
pagbalanse, tinatantiya namin na ang kabuuang bilang ng 
pambuong-estadong higaan sa kulungan ng county na 
mababakante ng mga pagbabagong ito ay maaaring umabot sa 
mababang sampu-sampung libo taun-taon sa loob ng ilang mga 
taon. Napansin namin, gayunman, na ito ay hindi tunay na 
magreresulta sa isang pagbawas sa populasyon ng kulungan ng 
county na may katulad na laki. Ito ay dahil maraming kulungan 
ng county na kasalukuyang nagsisikip at, dahil doon, naglalabas 
ng mga bilanggo nang maaga. Ang mga naturang kulungan ay 
maaaring gumamit ng espasyo ng kulungan na nalikha ng 
panukala upang bawasan ang naturang mga maagang paglabas.

Tinatantiya din namin na ang mga populasyon ng 
pangangasiwa sa komunidad ng county ay bababa. Ito ay dahil 
ang mga nagkasala ay malamang na gumugol ng mas kaunting 
panahon sa ilalim ng naturang pangangasiwa kung sila ay 
nasentensiyahan para sa isang misdemenor sa halip ng isang 
peloni. Kaya, ang mga kagawaran ng probasyon ng county ay 
maaaring makaranas ng pagbawas sa dami ng kanilang kaso ng 
sampu-sampung libong nagkasala sa loob ng ilang mga taon 
pagkatapos maging batas ang panukalang ito.

Ibang mga Epekto sa Sistema ng Hustisyang Pangkrimen ng 
County. Gaya ng tinalakay sa itaas, ang pagbawas sa mga parusa 
ay magdaragdag sa dami ng kaso na kaugnay ng muling 
pagsentensiya sa panandalian. Gayunman, ang mga pagbabago ay 
magbabawas sa dami ng trabaho na kaugnay ng parehong 
paghaharap ng peloni at ibang mga pagdinig ng hukuman (tulad 
ng para sa mga nagkasalang lumabag sa mga tuntunin ng kanilang 
pangangasiwa sa komunidad) sa pangmatagalan. Bilang resulta, 
habang ang mga opisina ng mga abugado ng distrito ng county at 
pampublikong tagapagtanggol (na lumalahok sa mga pagdinig na 
ito) at ang mga siyerip ng county (na nagkakaloob ng seguridad sa 
hukuman) ay maaaring makaranas ng pagtaas sa dami ng trabaho 
sa unang ilang mga taon, ang dami ng kanilang trabaho ay 
patuloy na mababawasan sa pangmatagalan.

Buod ng mga Epekto sa Pananalapi ng County. Tinatantiya 
namin na ang mga epektong inilarawan sa itaas ay maaaring 
magresulta sa netong natitipid sa sistema ng hustisyang 
pangkrimen sa mga county na maraming daang milyong dolyar 
taun-taon, pangunahin ay mula sa pagpapalaya sa kapasidad ng 
kulungan.

Mga Epekto ng Tumaas na mga Serbisyo na 
Pinopondohan ng Panukala

Sa ilalim ng panukala, ang mga natitipid na nasa itaas ay 
magkaloob ng karagdagang pagpopondo para sa pagpigil sa 
paglalakwatsa, paggamot sa kalusugan ng isip at pag-abuso sa 
droga, at ibang mga programang idinisenyo upang panatilihin ang 
mga nagkasala na nasa labas ng bilangguan at kulungan. Kung 
ang naturang pagpopondo ay nagtaas ng paglahok sa mga 
programang ito at ginawa ang mga kalahok na hindi malamang 
na gumawa ng mga krimen sa hinaharap, ang panukala ay 
maaaring magresulta sa karagdagang mga matitipid sa hinaharap 
ng estado at mga county.

Bisitahin ang http://cal-access.sos.ca.gov  
para sa mga detalye tungkol sa perang  

iniambag sa labanang ito.




